
Hóast uppgávan neyv­
an verður strævnari 
enn tað sama, so held­
ur føroyski liðskip­
arin, at til júst slíka 
uppgávu er als ikki 
neyðugt at hugsa um, 
hvørt menn eru upp­
settir ella ikki

Fótbóltur
Jákup Mørk/Álvur 
Haraldsen
jakup@sosialurin.fo

Modena, Italia: Føroyski 
landsliðsmálverjin verður 
neyvan arbeiðsleysur miku­
kvøldið. Tvørtur ímóti kann 
talan væl verða um ein av 
teimum heilt strævnu døgu­
num hjá Jákupi Mikkelsen.

­ Tað er einki at ivast í, at 
hetta verður ein trupul upp­
gáva. Nú veit eg ikki, hvus­
su teir tackla uppgávuna, tí 
teir eru jú longu víðari. 
Men eingin skal ivast í, at 
hatta er eitt ótrúliga sterkt 
lið, sum vit spæla ímóti.

Sum liðformaður er 
ábyrgdin hjá Jákupi eisini 

at vera tann savnandi per­
sónurin á liðnum. Men júst 
til ein slíkan dyst heldur 
hann ikki, at nakar trupullei­
ki skuldi verið at fyrireika 
seg og liðfelagarnar til dyst­
in. 

­ Eg rokni við, at tað er 
heimsins lættasta uppgáva, 
tá tú sum venjari ella liðfor­
maður skalt seta menninar 
upp til at spæla móti Italia. 
Bara tað at sleppa at spæla 
móti heimsmeistarunum er 
eitt privelegium. 

­ Men hinvegin, so er tað 
í sjálvum sær ikki nóg mik­

ið, at menn eru uppsettir. 
Vit skulu út at gera ein góð­
an innsats á vøllinum, sigur 
Jákup, sum tó ikki vil seta 
nakað tal á eitt úrslit, ið 
kann metast sum nøktandi.

Fysikkurin avgerandi
Tað hevur verið sagt fleiri 
ferðir, at tað kann verða ein 
trupulleiki hjá føroyska lið­
num, at flestu av spælarun­
um ikki hava spælt nú í 
skjótt fleiri vikur. 

­ Tað er sjálvandi nakað, 
sum vit eiga at ansa eftir. 

Ikki tí. Eg haldi, at vit eru 
so væl fyri, sum tað ber til 
eftir umstøðunum. Vit hava 
vant regluliga, og venjarin 
hevur eisini koyrt nógv á 
okkum undir venjingunum. 
Men sjálvandi er tað ikki 
heilt tað sama, sum at spæla 
dyst.

So tað verður kanska fyr­
st og fremst fysikkurin, sum 
verður avgerandi fyri føroy­
ska avrikið hesaferð?

­ Ja. Og so sjávlandi tað, 
at vit skulu standa væl a 
vøllinum. Teir hava eitt fan­
tastiskt lið, har allir spælarar 

eru førir fyri at skapa nakað 
sjálvir. So tað ræður um hjá 
okkum at standa rætt á vøll­
inum, sigur Jákup Mikkel­
sen.

Spælararnir gleða seg

Talan kann væl verða 
um ein av teimum 
heilt strævnu døgunum 
hjá Jákupi Mikkelsen, 
tá føroyska liðið fer á 
vøllin í morgin

Steve Bruce yvirtekur Wigan
Managarin hjá Birmingham, Steve Bruce skiftir felag alt fyri eitt og 
yvirtekur stýrisvøðlin í Wigan. Premier League­felagið Wigan 
almannakunngerð í dag, sín nýggja venjara, eftir at Chris Hutchings 
fekk sekkin, fyrr í ár. Avloysarin verður navnframi Steve Bruce, ið skal 
royna at venda ófantaligu gongdini í Wigan og royna at halda lív í 
vónini um at halda sær í bestu ensku deildini. Dave Whelan, formaður í 
Wigan, hevur ásannað fyri Sky Sports, at Steve Bruce verður nýggjur 
manager. Wigan hevur keypt Steve frían av sáttmálanum í Birmingham, 
fyri á leið 3 milliónir pund (á leið 30 milliónir krónur). Bruce skal 
longu leygardagin í eldin, sum manager hjá Wigan, tá teir fara til 
London at vitja Arsenal á Emirates leikvøllinum.


